თელავის მუნიციპალიტეტის საკრებულოს
დადგენილება №18

2012 წლის 28 მარტი 
ქ. თელავი 
თელავის მუნიციპალიტეტის გამგეობის სახანძრო დაცვისა და სამაშველო სამსახურის დებულების დამტკიცების შესახებ

„ადგილობრივი თვითმმართველობის შესახებ“ საქართველოს ორგანული კანონის 22-ე მუხლის პირველი პუნქტის „თ“ ქვეპუნქტის,43-ე მუხლის მე-2 პუნქტის და „ნორმატიული აქტების შესახებ“ საქართველოს კანონის 25-ე მუხლის პირველი პუნქტის „ბ“ ქვეპუნქტის შესაბამისად:

1. დამტკიცდეს თელავის მუნიციპალიტეტის გამგეობის სახანძრო დაცვისა და სამაშველო სამსახურის თანდართული დებულება.
2. ძალადაკარგულად გამოცხადდეს „თელავის მუნიციპალიტეტის გამგეობის სახანძრო დაცვისა და სამაშველო სამსახურის დებულების დამტკიცების შესახებ“ თელავის მუნიციპალიტეტის საკრებულოს 2010 წლის 16 ნოემბრის №36 დადგენილება.
3. დადგენილება ძალაშია გამოქვეყნებისთანავე.
საკრებულოს თავმჯდომარე

 ნ. ხუცაიძე

დანართი

თელავის მუნიციპალიტეტის სახანძრო დაცვისა და სამაშველო სამსახურის

დ ე ბ უ ლ ე ბ ა


მუხლი 1. ზოგადი დებულება

1.
 თელავის მუნიციპალიტეტის სახანძრო დაცვისა და სამაშველო სამსახური (შემდგომში – სამსახური) არის თელავის მუნიციპალიტეტის გამგეობის სტრუქტურული ერთეული.

2.
 სამსახური თავის საქმიანობას ახორციელებს „საქართველოს კონსტიტუციის“, „ადგილობრივი თვითმმართველობის შესახებ“ საქართველოს ორგანული კანონის, „სახანძრო უსაფრთხოების შესახებ“, ,,ბუნებრივი და ტექნოგენური ხასიათის საგანგებო სიტუაციებისაგან მოსახლეობისა და ტერიტორიის დაცვის შესახებ’’ საქართველოს კანონების, სხვა კანონქვემდებარე ნორმატიული აქტების და ამ დებულების საფუძველზე.

3.
 სამსახურს თავისი საქმიანობის დროულად განხორციელების უზრუნველსაყოფად აქვს შესაბამისი ინვენტარით და ტექნიკით აღჭურვილი ორი შენობა – ქ. თელავში, ჭავჭავაძის გამზირი №8-ში და თელავის მუნიციპალიტეტის სოფელ ნაფარეულში.


მუხლი 2. სამსახურის ამოცანები და ფუნქციები 

1.
 სამსახურის ძირითადი ამოცანაა ხანძრის ჩაქრობის და საავარიო – სამაშველო სამუშაოების ჩატარების ორგანიზება თელავის მუნიციპალიტეტის ტერიტორიის ფარგლებში.

2. დაკისრებული ამოცანების განხორციელების მიზნით სამსახური თავისი კომპეტენციის ფარგლებში:

ა) უზრუნველყოფს ხანძარსაწინააღმდეგო ზედამხედველობის განხორციელებას დაქვემდებარებულ ობიექტზე და იღებს ზომებს შემოწმების შედეგების მიხედვით;

ბ) ახორციელებს შემოსულ საგანგებო ზარებზე პირველად რეაგირებას;

გ) უზრუნველყოფს დისლოკაციის ადგილზე სამსახურის 24-საათიანი მორიგეობასა და მათ მუდმივ მზადყოფნას საგანგებო სიტუაციებზე რეაგირებისათვის;

დ) უზრუნველყოფს ხანძრის და საავარიო-სამაშველო სამუშაოების ჩატარებას მუნიციპალიტეტის ტერიტორიის ფარგლებში;

ე) მონაწილეობას იღებს ხანძრების, ავარიების, კატასტროფების, სტიქიური უბედურებებისა და სხვა საგანგებო სიტუაციებისას საქართველოს ტერიტორიაზე, ასევე საგანგებო სიტუაციების სალიკვიდაციო სამუშაოებში და დაგეგმილ სახანძრო ტაქტიკურ სწავლებაში, კანონმდებლობის შესაბამისად;

ვ) უზრუნველყოფს მუნიციპალიტეტის სახანძრო უსაფრთხოების ღონისძიებების წინადადებების მომზადებას;

ზ) ხელშეკრულების საფუძველზე უზრუნველყოფს ობიექტებზე ხანძრის თავიდან აცილების ორგანიზაციას და მომსახურების გაწევას სახანძრო უსაფრთხოების პრევენციის მიზნით;

თ) უზრუნველყოფს ხანძრისა და მათი შედეგების ლიკვიდაციას და საავარიო-სამაშველო სამუშაოებს;

ი) სახელმწიფო ხანძარსაწინააღმდეგო ზედამხედველობის განხორცილების სფეროში ასრულებს „სახანძრო უსაფრთხოების შესახებ“ საქართველოს კანონით განსაზღვრულ სხვა ფუნქციებს.


მუხლი 3. სამსახურის უფროსი

1.
 სამსახურს ხელმძღვანელობს სამსახურის უფროსი, რომელსაც თანამდებობაზე ნიშნავს და ათავისუფლებს, „საჯარო სამსახურის შესახებ’’ კანონის შესაბამისად, თელავის მუნიციპალიტეტის გამგებელი საქართველოს შინაგან საქმეთა სამინისტროსთან შეთანხმებით.

2.
 სამსახურის უფროსი:

ა) ხელმძღვანელობს და წარმართავს სამსახურის საქმიანობას კანონმდებლობისა და ამ დებულების საფუძველზე;

ბ) ანაწილებს ფუნქციებს თანამშრომლებს შორის;

გ) აკონტროლებს თანამშრომელთა მიერ სამსახურებრივი მოვალეობების შესრულებას;

დ) ხელს აწერს სამსახურში მომზადებულ დოკუმენტებს;

ე) მუნიციპალიტეტის გამგებლის წინაშე შუამდგომლობს სამსახურის საჭიროებისათვის აუცილებელი ტექშეიარაღების, მოწყობილობის, ინვენტარისა და სხვა ნივთების გამოყოფის თაობაზე, რაც საჭიროა სამსახურის წინაშე მდგარი ფუნქციებისა და ამოცანების შესასრულებლად.


მუხლი 4. სამსახურის მოსამსახურეები და მათი უფლება-მოვალეობები
1. სამსახურის მოსამსახურეს, „საჯარო სამსახურის შესახებ’’ კანონის შესაბამისად, თანამდებობაზე ნიშნავს და ათავისუფლებს შესაბამისად თელავის მუნიციპალიტეტის გამგებელი.

2. სამსახურის მოსამსახურე სამსახურებრივი მოვალეობის შესრულებაზე ანგარიშვალდებული და პასუხისმგებელია თელავის მუნიციპალიტეტის გამგებლისა და სამსახურის უფროსის წინაშე.

3. სამსახურს თავისი ამოცანების შესრულების უზრუნველსაყოფად ჰყავს:

ა) სამსახურის უფროსი;

ბ) ცვლის უფროსი;

გ) უფროსი მეხანძრე;

დ) მეხანძრე;

ე) მძღოლი;

ვ) დისპეტჩერი (მეელსმენე).

4. მე-3 პუნქტში ჩამოთვლილი სამსახურის მოსამსახურეების ფუნქციონალური მოვალეობები განსაზღვრულია შინაგან საქმეთა მინისტრის ბრძანებით.

5. მოსამსახურის უფლებები:

ა) სამსახურის პირადი შემადგენლობა სამსახურებრივი მოვალეობის განხორციელებისას სარგებლობს საჭირო აღჭურვილობით და დადგენილი ფორმის ტანსაცმლით, რომელიც ეძლევა უფასოდ, კანონით დადგენილი პერიოდულობით;

ბ) პირადი შემადგენლობის სიცოცხლე და ჯანმრთელობა კანონმდებლობის საფუძველზე ექვემდებარება სავალდებულო სახელმწიფო დაზღვევას;

გ) სამსახურებრივი მოვალეობის განხორციელებისას თანამშრომლის დაღუპვის, დასახიჩრების და დაინვალიდების შემთხვევაში კომპენსაცია გაიცემა კანონით დადგენილი წესით.

